
     Kirish. Tabiatning bir bo’lagi bo’lgan cho’l ekotizimlarini muhofaza qilish ham 
geografik, ham ekologik, ham ijtimoiy va iqtisodiy ahamiyatga ega. Bugungi kunda 
insoniyatning global muammolaridan biriga aylangan cho’llanish muammosi  ekologik tizimga 
antropogen yukning kirib kelishi natijasida yuzaga kelayotgani hech kimga sir emas.  

    Mavzuni yoritish barobarida aynan cho’llanish muammosi va uning o’zimiz yashab turgan 
hudud – O’zbekiston miqyosidagi ta’siri va  mintaqadagi geoekologik vaziyat tahlil qilinadi. 
O’rta Osiyo, jumladan O’zbekiston cho’l mintaqasi ekotizimlarida har yili tabiatda iqlimning 
aridlashishi tufayli hosil urug’i yetilmasdan  to’kilib ketadi. Cho’llarda yog’ingarchilikning kam 
bo’lishi va uning bir necha yillar davom etishi esa geokomplekslar biomassasining ikkilamchi 
holatini keltirib chiqaradi. Bunday uzoq davom etuvchi davr tez orada ekotizimlarda qayta 
tiklanmaydigan jarayon boshlanishini ta’kidlab turadi va cho’llanish jarayoni boshlanayotganini 
anglatadi. O’zbekiston Respublikasida cho’llanishga qarshi kurashish harakatining milliy dasturi 
1999-yilda ishlab chiqildi. Bundan tashqari 1995-yilda O’zbekiston cho’llanishga qarshi 
kurashish  Xalqaro Konvensiyasiga qo’shildi. Hozirgi kunda  ushbu  konvensiyaga dunyoning 
139 ta davlati a’zo[1]. 

Mazkur  vazifalarni amalga oshirishda cho’l ekotizimlariga e’tibor qaratish, cho’l 
ekotizimlarini  chuqur o’rganish   muhim ahamiyat kasb etadi. 

 “O‘zbekiston respublikasida cho‘llanish va qurg‘oqchilikka qarshi kurashish bo‘yicha ishlar 
samaradorligini oshirish chora-tadbirlari to‘g‘risida”[2]. O‘zbekiston Respublikasi 
Prezidentining qarorida  muhim vazifalar belgilab berilgan, cho‘llanishga qarshi kurashish, 
degradatsiyaga uchragan yerlarni qayta tiklash bo‘yicha ishlarni olib borish samaradorligini 
oshirish, shuningdek, O‘zbekiston Respublikasining xalqaro majburiyatlarini samarali bajarishni 
ta’minlash maqsad qilingan.. Agar yarim cho'llarning ekologik muammolari haqida ko'proq 
gaplashadigan bo'lsak, unda asosiy muammo bu ularning kengayishi ko'plab yarim cho'llar, 
cho'llari bo'lgan o'tish davri tabiiy zonalardir, ammo ma'lum omillar ta'siri ostida ular hududni 
kengaytiradi va cho'lga aylanadi.  

    Ma’lumki, O‘zbekiston hududining  70 foizini cho‘l va chala cho‘lli hududlar egallaydi. 
Ushbu holat istiqbolda cho‘llarga bo‘lgan munosabatning yaxshilanishini va ularni o‘rganishning 
muhimligini taqozo etadi. Agar okean bo‘yidagi mamlakatlarining kelajak taraqqiyoti bevosita 
okeanlar bilan bo‘g‘liq bo‘lsa, cho‘l zonasida joylashgan mintaqalarda cho‘llarni o‘zlashtirish 
bilan bog‘liq. Shu jihatdan olib qaraganda, quruqlikning ichki qismida o‘rnashgan davlatlar, 
jumladan, O‘zbekiston uchun cho‘llarni tadqiq etish o‘ta muhim. Chunki, cho‘l zonasi respublika 
kelajagining “qo‘rig‘i”, o‘zlashtirish, kengayish maydoni hisoblanadi. Har bir maskan yer shari 
tabiatining ajralmas bo‘lagi hisoblansada, o‘ziga xos tabiiy xususiyatlarga ega.Bu yerdagi 
organik dunyo vakillari esa ana shu xususiyatlar zaminida rivojlanib unga uyg‘unlashgan holda 
yashaydi. Shunday bo‘lsada, ekologik muhitning qulaylik darajasi joylardan farqlanadi[3]. 

  XX asrning ikkinchi yarmidan boshlab,  o’lkada ijtimoiy-iqtisodiy sohalarda keskin 
o’zgarishlar ro’y berdi. Aholi sonining (70 mln kishiga yaqin) ko’payishi, sanoat, qishloq  
xo’jalik va nomoddiy sohalarning intensiv sur’atlarda rivojlanishi, o’lkaning tabiiy resurslaridan 
foydalanish ko’lamini kengaytirdi. Bu o’lkada yer va suv resurslaridan foydalanishda yaqqol 
ko’zga tashlandi. Mazkur resurslardan ekstensiv usulda foydalanish avj oldi. 1980- yillarning 
oxiriga kelib, O’rta Osiyoda haydaladigan yerlar maydoni 7 mln  gektardan, sug’oriladigan 

yerlar maydoni esa 5,7 mln gektardan oshdi. Oqibatda, o’lka sobiq Ittifoqning qishloq xo’jaligi 
ekstensiv rivojlangan regioniga aylandi. Bunday iqtisodiyotni tashkil etish modeli birinchi 
navbatda suv resurslaridan samarasiz foydalanishga sabab bo’ldi. Yirik irrigastiya inshootlaridan 
hisoblangan suv omborlari, kanallarning qurilishida ekologik vaziyatni hisobga olmaslik 
oqibatida, ularda “foydali harakat koeffitsienti (KPD)”  past darajada (40-60 %) bo’ldi. Yaxlit 
ekosistemaga ega region tabiati antropogen ta’sir tufayli ekologik nomutanosiblikka duch keldi. 
Bu birinchi navbatda daryolar suv rejimida o’z aksini topdi. 1970-yillardan boshlab, ayrim 
yillarda Amudaryo va Sirdaryo suvlarining Orol dengiziga yetib bormasligi kuzatilgan bo’lsa, 
bugungi kunda “Orol dengizi” muammosi global tus oldi. Shuningdek, cho’llanish nomi bilan 
mashhur global muammolardan – ekin yerlari unumdorligining pasayishi, ikkilamchi sho’rlanish, 
bioxilma-xillikning kamayishi kabi salbiy holatli “o’choqlar” soni o’lkada ko’paymoqda. Bu 
o’lkaning 2 yirik tabiat komplekslari hisoblangan tog’, tog’oldi va tekislik-cho’l ekosistemasi 
orasidagi nomutanosiblikka (disproportsiyaga) sabab bo’ldi. XXI asrning dastlabki o’n yili 
orasida o’lkaning tog’li qismida yangi suv omborlarining barpo etilishi, energetika sanoatini 
keng rivojlantirish maqsadida daryolarda yangi to’g’onlar qurilishi bir butun bo’lgan tabiat 
kompleksining geoekologik vaziyatini yanada keskinlashtirmoqda. Bugun bu muammolar 
davlatlar darajadasida transchegaraviy hududlarlarda o’z yechimini topishi zarur.  

Regionda demografik faollik hamda urbanizastiya darajasining o’sish sur’ati yuqori bo’lib, 
o’z navbatida suv resurslariga bo’lgan talabni oshirmoqda. Keyingi yillarda bir kunda shahar 
aholisi jon boshiga 300-400 litr  suv sarflanmoqda. Hatto poytaxt shaharlarda yashovchi aholi 
jon boshiga esa 500-600 litr to’g’ri keladi. Agar har bir shahar aholisi kuniga 1 litrdan suvni 
tejaganda yiliga million litrlab ichimlik suvi iqtisod qilinadi. Uning iqtisodiy, ma’naviy foydasi 
beqiyosdir. Yuqorida ta’kidlanganidek, O’rta Osiyo hududining asosiy qismini cho’l tashkil qilar 
ekan, avvalo o’lkada suv resurslaridan samarali foydalanish yo’llarini takomillashtirish zarur[4]. 

Ular orasida ta’lim muassasalarining ahamiyati katta va samaralidir. Chunki 
cho’llanishning 98 % i antropogen asosga ega ekan yoshlarni tabiatga mehr ruhi bilan tarbiyalash 
lozim. Buning uchun bakalavr va magistrlar tayyorlash o’quv rejalariga “Eremologiya” – 
cho’lshunoslik fanini tanlov asosida kiritish zarur. “Eremos” -  yunoncha so’z bo’lib, “cho’l” 
ma’nosini anglatadi. Albatta, bu fan faqat cho’l tushunchasini emas, balki yaxlit, ekosistema, 
geosistemani o’rganadi. Chunki bu so’z  zaminida o’ziga xos iqtisodiy, ekologik va geografik 
mazmun yotadi:cho’l – yaxlit ekosistema, suv resurslari cheklangan yoki o’ta cheklangan; cho’l 
– antropogen ta’sirdan tez zararlanuvchi, tabiiy tiklanish sust boradigan geosistema; cho’l – tog’ 
kompleksining yog’inlarini qabul qiluvchi tabiiy kompleks. Shuningdek, o’quv rejalariga “cho’l 
haqidagi ta’limot”, “suv ekologiyasi”, “geosistemalar barqarorligi va o’zgaruvchanligi haqida 
konseptsiya”, “global ekologiya konseptsiyasi” kiritilishi zarur, bu tabiat komplekslarini yaxlit 
predmet sifatida o’qitadigan ekologiya va geografiya fanlarining mavqeini mustahkamlab, 
siyosiy, iqtisodiy – ijtimoiy qonunlarni o’rganish va bu sohadagi muammolarni yechishda “kalit” 
bo’lib qoladi[5]. 

Buxoro viloyati hududi tabiatining biologik xususiyatlari eng avvalo bu maskanning cho‘l 
zonasi va Zarafshon daryosining deltasida joylashganligi, o‘zga yurtlardan  (tog‘lardan) 
keladigan daryo suvlari sharofati tufayli insonlar qudrati bilan yaratilgan vohalar, yirik suv 
inshootlarining mujassamligi bilan belgilanadi. Viloyat hududida tabiiy namlanish yetarli emas. 
Atmosfera yoginlarining  yillik miqdori 90-150 mm ni tashkil qiladi. Yer yuzidan mumkin 
bo‘lgan parlanish esa 2000 mm gacha boradi. Bu jihatdan Buxoro hududi o‘ta qurgoqchil zonaga  
mansubdir. Bu yoginlar ham yil davomida notekis taksimlanadi. Bahorga nisbatan sernam bo‘lib 
yoginlarning 45-55 % shu davrda to‘g‘ri keladi. Qish faslida esa bu kursatgich 35-40 % ga teng. 
Yoz fasli o‘ta quruq havoning nisbiy namligi iyul, avgust oylarida 10-20 % gacha pasayadi va 
ofatli issik (garmsel) shamollarga sabab bo’ladi. Bu o’rinda qayd qilish lozimki, cho‘l zonasining 
tabiati yil davomida organik dunyo uchun talay qulayliklarga ega, lekin quruq, o‘ta yorug‘, 
jazirama uzoq davom etadigan yoz davri organik dunyo va insonlar uchun qiyin kechadi. Bu 



133 

davrda cho‘l cho‘lligini aynan namoyon qiladi. Cho‘l zonasidagi bioekologik holatni 
shamollarsiz tasavvur qilib bulmaydi[3]. 

Shamollar kuchi tufayli harakatga keladigan bu qumlar XIX  asrning ikkichi yarmidan 
asrimizning birinchi choragigacha organik dunyoga,  odamlar boshiga katta kulfatlar keltirgan. 
“Qum bosish” davrida faqatgina Buxoro- Qorako‘l vohalarining shimoliy etagida joylashgan 60 
ming gektardan ortiq obod  yerlar, qishloq, shaharlar qumlar ostiga qolib ketgan.  

Suvga bo‘lgan talabning beqiyos ortishi 1962-1975 yillarda Amu-Buxoro  mashina kanali 
tizimini qurishga olib kelgan. Hozirgi kunda viloyatning suvga  bo‘lgan talabi Amudaryo 
hisobidan qondirilmoqda. Daryodan har yili o‘rtacha har  minutda 130-145 m3 suv olinmoqda. 
Uning xususiy tomoni shundaki, bu kanal suvi qoplama nasoslar orqali yerlar relefi nishobligiga 
teskari tomonga oqiziladi.Ularning iste’moldan bushagan chikindi oqova qismi esa yana orqaga 
Amudaryo  tomon yo’naladi.  Bu esa ro’y buradigan tabiiy jarayonlarni yanada 
murakkablashtiradi va ekologik muvozanatni barkarorlashtirishni qiyinlashtiradi. Vohadagi 
chiqindi  oqava suvlarini bartaraf qilish maqsadida zovurlar tizimi yaratilgan. Zovur suvlari 
yuqorida qayd qilinganidek vohalar atrofidagi cho’kmalarga tashlama ko’llarga yuboriladi. 
Xomaki hisob-kitoblarga qaraganda har yili besh mln tonnadan ortiq  tuz va turli kimyoviy 
moddalar hamda 9-10 mln tonna atrofidagi qattiq oqiklar  (loyka) sug‘orma yerlar, tashlama 
ko’llar havzasida to’planmoqda.Bu holl suvni  maydonlarni ko‘paytirish; yerlarni botqoqlanishi, 
sho‘rlanishi, zaharli ximikatlar bilan iflosnashiga, tipik cho‘l landshaftlarining buzulishiga, 
kambag‘allashuviga  salbiy ekologik oqibatlarga sabab bo’lmoqda. Hozirgi kunda Amu-Buxoro 
kanali ta’siriga bevosita duchor bo‘lgan yerlar maydoni viloyatni 20 % qismini tashkil qiladi[4]. 

  Cho’l - o’simlik dunyosining  yaxshi rivojlanishiga yo’l bermaydigan  doimiy quruq va 
issiq iqlimli o’lkalardagi biom tipi. Buxoro viloyati  tabiatida uchrovchi yovvoyi o‘simliklar 
egallagan umumiy  maydonining 93 % cho‘l landshaftiga xos o‘simlik jamoalari hisobidan 
shakllangan.   Qumli cho‘llarda saksovul, quyonsuyak, qandim, chyerkez, patloq, choycho‘p, 
selen, iloq, yaltirbosh turkumlari dominantlik qilsa, gipsli toshloq cho‘llarda  qizilcha, sassiq 
kovrak, shuvoq, astragal, isiriq, partak kabi o‘simliklar uchraydi. Amudaryo sohillarida, 
Zarafshon daryosining eski qayirlarida, viloyatda hosil bo‘lgan ko‘llar va zovurlar atroflarida 
to‘qay o‘simliklari jamoalari uchraydi.Ulardan turang‘il, suv toli, kaptar jiyda, yulg‘un, bo‘yra 
qamish, shirinmiya, qamoq,devpechak, yantoq, qo‘g‘a va kendir keng tarqalgan[5]. 

Har yili dunyo bo‘ylab 12 million gektar, 1 daqiqada esa 23 gektar yer cho‘llanadi. Hozir 
Yer yuzining 75 foizi cho‘llangan. Agar bu tahdid davom etaversa, 2050 yilga borib Yer 
yuzining 95 foizi yaroqsiz holga keladi. 

Xulosa. Ekologik va geoekologik muammolar kun sayin o‘sib bormoqda.  Cho‘llanishga 
qarshi kurash masalasi bugungi kunning eng dolzarb masalaridan biridir. Har soniyada dunyo 
bo‘ylab 23 gektar cho‘llanib boryapti. Bu holat davom etaversa, 2050 yilga borib, Yer yuzining 
95 foizi cho‘llanishi va bu odamni oziq-ovqat tanqisligida qoldirishi mumkin.O‘tgan asrdan beri 
geoekologik muammolar qatoriga cho‘llanish ham qo‘shildi. Cho‘llangan o‘lkalarda ekologik 
tizimlar buziladi, organik hayotning barcha shakllari yomonlashadi.Cho‘llanish 
qashshoqlikni keltirib chiqaradi. Va hozir yaxshi yashayotgan odamlarni yaqin kelajakda oziq-
ovqat tanqisligidan aziyat chekishiga sabab bo‘lishi mumkin.  
       Fanlar akademiyasi qoshidagi Seysmologiya instituti ma’lumotlariga ko‘ra, hozirga kelib 
cho‘llanish jadallashmoqda.“Agar cho‘llanishga qarshi chora-tadbirlarni amalga oshirmasak, 
2030–40 yillarga borib, eksport hajmi keskin tushib ketadi. Bu jarayon yildan yilga kuchayib 
boryapti[6].  

Qarnacho‘l, Mirzacho‘l, Sherobod, Dalvarzin, Qoraqalpoq cho‘llari chegaralari 
kengayishda davom etyapti. Ular qatoriga o‘tgan yillar ichida eng yosh bo‘lgan cho‘l – Orolqum 
ham qo‘shildi. Orolqum hozir 60 yoshga to‘ldi va uni dunyodagi eng yosh cho‘l desak, 
mubolag‘a bo‘lmaydi. 

Orolqum cho‘li Turkmanistondagi Qoraqum cho‘li bilan O‘zbekistondagi Qizilqumni 
birlashtirib yubordi. Avval bularning o‘rtasidan Amudaryo oqib o‘tardi”. Orolning tubidan 

ko‘tarilgan chang tuz, 300–400 kilometr radiusda atrofga yog‘iladi. 2018 yil cho‘llanishning 
bevosita ta’siri mayda cho‘l zonasidan ko‘tarilgan qum changlar respublikamiz va Turkmaniston, 
hamda Qozog‘istonga ta’sir ko‘rsatdi. 

Hozirgi tendensiya kuzatiladigan bo‘lsa, bevosita Orolning qurigan qismi, 
Qoraqalpog‘iston, Navoiy kabi hududlarda cho‘llanish jadallashadi. Faqatgina Toshkent va 
vodiy qismlarida bu jarayon nisbatan sekin kechadi. Chunki bu yerlar suv resurslariga boyroq. 
Cho‘llanishga olib keladigan omillardan biri – qishloq xo‘jaligining oqilona tashkil qilinmagani. 
Ikkinchidan, qishloq xo‘jaligi chorva mollarining noto‘g‘ri o‘tlatilishi ham bunga sabab bo‘ladi. 
Chorva mollari o‘tlatishga yuborilganda, ular o‘simliklarni ildizi bilan yeb yuboradi. Bu esa 
degradatsiya jarayonini tezlashtiradi. 

Ilmiy jihatdan esa insonning tabiatga bo‘lgan munosabatini yaxshilash kerak. Bunda 
ekologik madaniyatni, insonlarning tabiatga mehrini oshirish kerak. Inson – tabiatning bir 
bo‘lagi. Tabiatdan unga zarar yetkazmasdan foydalanish kerak.Tabiatdan oladigan resurslarimiz 
ertaga tiklanishi kerak. Agar tiklanmaydigan resurslarni olsak, bu – yerning qashshoqlanishi va 
cho‘llanishiga olib keladi.  

Kirish. Hozirgi geoekologik sharoitda shaharlarning milliy iqtisodiyotdagi rolini 
e’tiborga olgan holda, ularda sanoat korxonalarini joylashtirishda tabiiy sharoit va resurslardan 
oqilona foydalanishning amaliy ahamiyati tobora ortib bormoqda. Tabiiy sharoit va tabiiy 
resurslardan foydalanish alohida hududlarning iqtisodiy samarodorligini oshirish bilan birga, 
ulardagi mehnat va xom ashyo resurslarining ishga solinishi mavjud shaharlarning kengayib 
borishi hamda yangi shaharlar tashkil topishida muhim o‘rin tutadi. Biroq, bunday vaziyatda 
tabiatning ta’sirini faqatgina bir tomonlama baholamaslik lozim. Masalan turli xil agrotexnik va 
meliorativ tadbirlarning amalga oshirilishi natijasida shahar hududidagi tabiiy landshaftlar 
o‘zgarib boradi va madaniy landshaft turlari shakllanadi. Bu o‘zgarishlar ayniqsa yirik shaharlar 
va ular atrofida yaqqol namoyon bo‘lib, ularda buzilgan yerlarni rekultivatsiya qilish, xo‘jalik 
oborotiga kiritish, xususan, tog‘ – kon sanoati rayonlarida dolzarb masalalardan hisoblanadi.  

O‘z o‘rnida tabiiy sharoit, ya’ni joyning relefi, seysmik holati, iqlimi, tuproq qoplami, yer 
usti va yer osti suvlari - shaharlar shakllanishi, aholi joylashuvi, arxitektura–loyihalashtirish 
ishlarining olib borilishiga, aholi punktlarining tashqi qiyofasiga ta’sir qilsa, tabiiy resurslar–
foydali qazilma konlari, gidroenergiya, rekreatsiya, fitoresurslar shahar manzilgohlarda sanoat 

